
Di samer as kiimen (Autor: Nis Albrecht Johannsen d. J.) 

Di samer as kiimen 
Än dåt bloosemt än grait; 
Lätj üs spånke, lätj üs spånke, 
Dan bål as’t ferwaid. 
 
Da spriine da floite, 
Än dåt klångt wid än sid; 
Lätj’s uk schunge, lätj üs schunge, 
Dan nuch as et tid! 
 
Da schrubföögle spaale 
Ouer krüle än küülj; 
Lätj’s uk doonse, lätj üs doonse, 
Nuch san we ai üülj. 
 
Di samer as kiimen, 
Åles laawet än schungt; 
Lätj fernäid üs nü weese, 
Iir di samer fergungt! 

